Nafarroako Parlamentuko Mahaiak, 2012ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, osasun zerbitzuetako itxaronzerrendak murrizteko kudeaketa-hitzarmenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko otsailaren 13an

GALDERAREN TESTUA

Bakartxo Ruiz Jasok, Bildu Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galderak helarazten dizkio, idatziz erantzun ditzan.

1. Azkenik, zertan gauzatuko da osasun zerbitzuetako itxaronzerrendak arintzeko planteatzen den “kudeaketa hitzarmena”?

2. Noizko aurreikusten duzue ezartzea? Aldez aurretik sindikatu eta bestelako eragileekin adostutakoa izanen dela adierazi ondoren, adostasunak lortzeko eta neurriak ezartzeko egutegia helaraztea nahiko genuke.

3. Aurretik adierazi zenigun esperientzia piloto gisa ezarriko litzatekeela, aurrena. Erabaki duzue jadanik zer irizpide erabiliko duzuen horretarako?

4. Jakin dezakegu dagoeneko zenbateko gastua izango duen eta aurrezpen ekonomikorik izango duen aurreko “peonada” sistemarekiko?

